
4 FESTAK

Egitarau oparoa
aurtengo San Pedro
jaietan
Ekainaren 28tik uztailaren
1era bitartean ospatuko dira
herriko festak. Aurtengoan ere
hiru omendu izango dira,
Alboka Abesbatza, Beltzak
Errugbi taldea eta Solaskide
programa, herriari eta herrita-
rrei emandako guztia eskertu
asmoz. Ostiralean egin zuten
aurkezpena udaletxe berrian.

Elikadura azoka Okendon Aste Berdea amaitzeko.- Eguraldi petrala eta euritsua izanagatik, Aste Berdeak amaiera polita izan du Artelatzek eta Udalak
Okendon jarritako azoka ekologikorekin. Denetarik ikus zitekeen bertan: barazkiak, babarrunak, antzinako artisau gaztak, baserriko ogia, ahuntz eta behi gazta ekolo-
gikoak, sagar mermeladak, madalenak, loreak, esnekiak, txerrikiak... Guztira hamar postutan banatuta egon dira ekoizleak, tartean hiru lasarteoriatar zirela: Uztaro
Kooperatiba, Pedro Arteaga kide duen Telleri baserria eta Ostarte elkartea. Hauetaz gain, Gipuzkoa osotik etorritako beste dozena bat ekoizle bildu dira plazan eta goi-
zak aurrera egin ahala “gehiago eta hobeto” saldu ahal izan dutela adierazi digute ekoizleek, batez ere “atertzen zuen uneetan”. Gustura mintzo ziren era berean Arte-
latzeko antolatzaileak goizeko lanak amaitzerakoan: “Formatuarekin asmatu dugula uste dugu, erdian informazio gunea jarrita, herritarrek guk ekoitzitako hiru
mikroistorio eta aholkuz osaturiko dekalogoa ikusteko aukera izan dute, lasarteoriatarrek hobeto pentsatu, elikatu eta aurrezteko asmoz”. EHko Hazien Fundazioak eta
Gipuzkoako Erlezainen Elkarteak ere izan dute euren lekutxoa azokaren erdiko postuan, egiten duten lanaren berri emateko. Postu honen inguruan kokatu dira gainon-
tzekoak, bertako eta kalitateko produktuak herritarrenganatzeko tratuan aritu direnak. Aipagarria da bi otarren zozketan 500 lagunek parte-hartu dutela, jende asko
ibili denaren seinale. Nerea Sanchez udal-ordezkaria aritu da sariak banatzen eta Jose Ramon Arteaga eta Ingrid Liliana Caballero izan dira sarituak.

3 EUSKARA

28 hiztegi 
euskara etorkinei 
hurbiltzeko
Foru Aldundiko, Udaleko eta
Topaguneko ordezkariek eus-
kara eta beste 28 hizkuntza
arteko oinarrizko hiztegiak
aurkeztu zituzten ostiralean
Gaztelekuan. Euskal komuni-
tatera hurbildutako etorkinek
osatutakoak dira eta hiztegi
txikiak Udaleko eraikin guz-
tietako harreratan jarriko dira. 

6 SQUASH

XXV. Squash
Txapelketa Iñaki
Garciak irabazi du 
Edizio berezia izan da aurten-
goa, Lasarte-Oriako squash
txapelketak zilarrezko ezteiak
betetzen zituelako. XXV. final
handia Iñaki Garcia herritar
gazteak irabazi du, Iker Cañe-
do 3-1eko emaitzaz garaituta.
Garciak erresistentzia eta
defentsa erakustaldi aparta
eman du, kalitatea lagun.

Negu luzea pasatzen ari gare-
na, badirudi bukaezina dela
eta amesten dugun eguzkiari

kostatzen ari zaiola lekua egitea.
Eguzkia eta uda lotuta daude eta
honekin mendiko irteera, opor eta
bidaiak. Mendizaleontzat ohikoa da
urte osoan gure irteeretan pentsa-
tzen egotea, berdin zaigu negua ala
uda izan, udazkena ala udaberria,
denak dira aproposak planak egite-
ko, bidaiekin amesteko. Zer egingo
genuke ametsik gabe? Uda eta
eguzkia bikote ona osatzen dute,
nahiz eta batzuetan haserretu.

Opor garaian ugaritzen dira
mendi irteerak, bidaiak eta noski,
gorabeherak. Horregatik, eta honek
urte osorako balio du, amesten ditu-
gun planetan tokia egin behar
diegu. Beti sortzen da zerbait eta
hauek aurreikustea arin ditzake ara-
zoak. Bakoitzaren baliabideen ara-
bera aukeratuko dugu plana, ondo
informatu, behar dugun materiala
lortu eta nola erabiltzen den ikasi,
eguraldia kontutan eduki  eta neurri-
ko erabakiak hartu… logikoak diren
gauzak. Faktore asko dago eta adi-
bide ugari non denbora falta, kon-
fiantza gehiegiagatik, arriskuaren
pertzepzioa desorekatua edukitzea-
gatik sortzen diren arazoak eta gus-
toko ez diren ondorioak.

Mendizaleen artean beti daude
presente arriskuak baina arazoak
espero ez direnean suertatzen dira,
bat-batean. Soka, bridak, zinta isola-
tzailea, labana, telefonoa, botiki-
na… libratu gaitzakete, arazo txiki
eta istripu larrietatik ere. Tokatzen
zaizunean konturatzen zara espe-
rientziak benetan pisatzen duela.

Agentzia bidez bidaiatzen badu-
gu, arazoak sortzekotan, atzerape-
nak, aldaketak, eskubide osoa
daukagu erreklamatzeko. Eman
beharreko pausoak beteta, irabaziko
dugu. Guztia kontutan edukita,
posible diren ametsak betetzeko
daude, ondo pasatzeko eta bereziki
lagunen artean egiteko. Gustuko dut
Roger Baxter-Jones, eskalatzaile bri-
tainiarraren esana ordenean “itzuli
bizirik, lagunak bezala itzuli, tonto-
rra egin”.

Mendiarekiko Euskal Herrian dagoen zaletasuna
beste lurralde edo eremu askotakoa baino nabar-
men handiagoa da. Inguru menditsuan bizitzeak

eragina omen du eta antza, hortik lotura. 
Mendira joateko ohitura oso errotuta dagoen arren,

modak badu zeresana. Garai batean tontorretara iritsi,
hamaiketakoa egin eta etxera buelta egitea zen arruntena.
Egun badirudi horrelako planekin mendira joaten direnak
urritzen hasiak direla. Mendia korrika igo eta jaitsi behar da.
Sentsazio hori aspalditik neukan eta Zegama-Aizkorri egin
zuten herritarrekin hitz eginda, egun hala dela baieztatzen
zuten. Mendi maratoi hau egiteko 3.000 lagun inguruk
eman zuten izena eta hori bada datu esanguratsua. 

Hauen hitzetan mendi lasterketen urrezko aroa bizitzen
ari gara azken hiru urteetan, alpinismoa eta mendi altuak
igotzeko grina nolabait baztertu eta gure mendietan, inguru-
koetan korrika, eskalada eta halako kirolak egitea da bila-
tzen dena. Hau guztia naturaz gozatzeaz gain. 

Mendiak hala ere badu aurpegi beltza; arriskuak. Hauek
asko dira eta sarritan ahazten diren bidelagunak. Horien
berri ere azken hilabeteetan izan dugu, ezbeharrak asko eta
etxetik oso hurbil. 

Naturaz gozatu eta kirola egitea primerako zaletasunak
dira baina beti buruarekin jokatu eta etxera onik bueltatzea-
ren helburuarekin. Agirretxek dion moduan, tontorra egitea
garrantzitsua da baina etxera itzultzea hori baino gehiago.

Hitz eta pitz

Mendian gora 

Talaiatik

Ba al duzu mendira joateko zaletasunik?

Luis Martin
Goizero ematen dut Txikier-
di eta Hipodromoko itzulia;
gainera, tarte bat daukada-
nean bizikleta hartzen dut;
gustukoa dut paseatzea.
Orain ondo gaude eguraldi
onarekin, baina berriro txa-
rra datorrela diote... Lehen
joaten nintzen familiarekin
mendira, baina, aspaldion
hemen inguruan nabil.
Norekin joan izango banu
joango nintzateke Pirinioe-
tara ere, baina, bakarrik, ez. 

Mikel Vicente
Noizean behin joaten naiz
mendira. Hala ere, ezer
garrantzitsurik ez, tarteka,
Txindokira edo. Ondo dago
noizean behin bueltatxo bat
ematea. Bestela, mendi
altuetara joateko ohiturarik
ez dut. Pirinioetara joan
naiz, baina, eskiatzera.
Dena den, ezagutzen dut
neska  mendizale bat,  men-
dira asko joaten dena. Zale-
tasun handia dago Euskal
Herrian.

Elena Gomez
Azken bi urtetan, ez hain-
beste, baina lehenago sarri
joaten nintzen Huescan
basozain ari diren lagun
batzuekin, Pirinioetako
mendiak igotzera eta arroi-
lak jaistera. Irteeraren bat
egin dut Txindokira ere,
baina askoz gehiago han.
Mendira joateko hemen
dagoen joera eta zaletasuna
oso osasuntsua da. Nahiago
dut hori zezena nola hiltzen
duten ikustera joatea baino.

Maria Jose Aparicio
Mendi aldera joaten gara
ona egiten duenean: Ordi-
ziara, Urnietara eta beste
leku batzuetara, saiheski eta
txorizoekin. Behar dugu jada
eguraldi ona, aurten oso
gutxi ibili gara eta: elurretan
izan ginen Tolosa aldean eta
deseatzen gaude barbakoa-
rekin norabait joateko,
oraindik ez baikara inora
joan. Mendi altuetara igo-
tzea gustuko dugu, baina
asko kostatzen zaigu. 

Mendizaletasuna beti

Euskal Herriak mendiarekin beti izan
du harremana. Adituek diotenez,
XX.mende hasieran inguruko mendi
txikietara joaten zirenak artzaiak eta
ikazkinak ziren eta mendi altuetara
berriz, zientzilariak eta aristokratak.
Datuen arabera, 1920. urte aldera hasi
ziren gauzak aldatzen, mendi elkar-
teak sortzen hasi zirenean. Gerrak
iraun bitartean etena izan zen baina
ondoren, berriz ere mendi tontorretara
igotzeko zaletasuna ugaritu zen.
Azken urteetan alpinismoaren arrakas-
tatik, mendiarekin zerikusia duten
kirol probetara pasa da: mota ezberdi-
netako mendi lasterketak, eskalada... 

Iruditan

Adituak dio

Mendizale taldea Buruntza-ko tontorrean. Antxon Agirre Sorondoren liburutik

Josu Agirretxe 
Mendizalea

Txintxarrik ez du bere gain hartuko iritzi-artikuluetan edota irakurleen gutunetan adierazitakoaren erantzukizunik. 

Jon ALTUNA IZA

Topaguneak eta Foru
Aldundiko Migrazio eta
Aniztasun zuzendariak

Lasarte-Oria aukeratu dute
oinarrizko hiztegiak aurkezte-
ko. 28 hizkuntza ezberdineta-
ra itzuli dituzte hiztegietan
euskarazko oinarrizko hitzak,
besteak beste, zenbakiak, gal-
degaiak, famili hitzak, toki
izenak, koloreak, asteko
egun, hilabete eta urtaroak. 

Gipuzkoako Foru Aldundi-
ko Migrazio eta Aniztasun
zuzendaritzako Marcos Nan-
claresek aitortu zuenez ez da
kasualitatea aurkezpena
Lasarte-Orian egitea: “Gipuz-
koan aniztasunaren adibide
garbienetarikoa delako”.
Bere iritziz, hiztegiak argitara-
tzea, “keinu txiki bat izan da
Gipuzkoara kanpotik etorri
direnentzat”, eta bakoitzaren
jatorriaren nolabaiteko aitor-
pena egiten da. Nanclaresen
ustez, aniztasuna gizarterako
zerbait baliagarria eta aberas-
garria da, eta hiztegiak “tres-
na interesgarriak”: euskara,
“gure altxorra” kanpotarrekin
“konpartitzeko urratsa”. 

Euskaldun eta anitza
Gipuzkoan 140 hizkuntzatik
gora hitz egiten direla jakinara-
zi zuen Aniztasunaren saileko
ordezkariak eta esaldi bakar
batekin laburbildu  euren
asmoa: “Euskal Herri euskaldu-
na eta anitza nahi dugu”. 

Iker Martinez de Lagos

Topaguneko ordezkariak bat
egin zuen Nanclaresek esanda-
koekin eta Auzoko egitasmoa
azaldu zuen gero, egitasmo
horren baitan sortu baitzen
hiztegiak argitaratzeko ideia.
“Filosofia argia duen proiektua
da: Euskaratik urrun bizi diren
biztanle eta herritarrak euska-
rara hurbiltzeko urratsak ema-
tea, bi aldeek parte hartuz,
euskal hizkuntza komunitateko
pertsonak eta euskarara hurbil-
du nahi dutenak”. 

Bestalde hiztegiak sortze-
ko prozesua bera nabarmen-
du zuen, “oso polita eta oso
eraginkorra” izan delako:
“Hiztegiak ez ditugu bulego
batean sortu, beste hizkuntza
darabilten herritarrek eurek
sortu dituzte euskaldunen
laguntzarekin. Kafe baten
bueltan egin nahi izan ditugu
itzulpenak. Euskaldunaren eta
euskara hurbiltzen ari dena-
ren arteko harreman bultzatu
nahi izan dugu”. 

Erabiltzeko erraza
Hiztegien beste ezaugarri bat
erraztasuna da Iker Martine-
zen ustez: “Erraz erabiltzeko
hiztegia sortu nahi genuen,
poltsikoan eramatekoa, oina-
rrizko komunikaziorako tres-
na” eta ahalik eta gehien
zabaldu.

Horregatik, Foru Aldun-
diak egindako ahalegin “ika-
ragarria” eta emandako
zabalkunde handia eskertu
zuen Iker Martinezek. Oina-
rrizko 28 hiztegi horien
75.000 ale banatuko dira
Gipuzkoako Udaletan.

Bidaiarien herria
Lasarte-Oriaren aniztasuna
azpimarratu zuen Pablo
Barrio alkateak: “munduko 70
herrialdetatik etorritako lagu-
nak konpartitzen eta eraiki-
tzen dugu Lasarte-Oria. 70
hizkuntza baino gehiagok,
beraz, 70 kulturak, ohiturak,
ikuskerak, aburuak... Milaka
emozio eta sentipenek”. 

Gai honek Udalarentzat
duen garrantzia goraipatu eta
Onki Xin proiektuaren berri
eman nahi izan zuen Pablo
Barriok. Bere ustez, Lasarte-
Oriak Santiagora zihoazen
bideen gurutzean du jatorria;
eta beraz, “historikoki, lasar-
teoriatarrok leku honetan fin-
katu diren bidaiariak gara” eta
Udala “bidaiari hauen etorre-
ran sakontzeko” lanean ari
da.

Duela hilabete batzuek
diseinatu dute Onki Xin
harrera protokoloa, Gizarte
Zerbitzuak, Enplegua, Inmi-
grazioa, Kooperazioa eta
Emakumea sailean, Udalak
“bidaiariei” ahalik eta harrera
“osatuena” emateko. 

Gainera, Topaguneko
kideekin Harrera Gida bat
prestatzen ari dira, hurrengo
ikasturtean bi egitasmoak
abian jartzeko. 

KIROLA
Futbol eskolan izena emateko epea
Gaur ekainak 10,  datorren urterako futbol eskolan parte har-
tzeko izena-emateko epea zabaltzen da. Honetarako
Ostadarreko egoitzatik pasa beharko da arratsaldeko 18:00tik
20:00ra. Hemen ere gurasoek informazio gehiago eskuratu
ahal izango dute. Honetan izena eman ahal izango duten hau-
rrek 2005, 2004 eta 2003an jaiotakoak izan beharko dute.
Plazak mugatuak dira eta gurasoei ahalik eta lasterren izena
ematea gomendatzen dute.

DANTZA
Sorgin dantzako entseguak
Urteroko hitzordua iristear da, San Pedro festetan Sorgin
Dantzan parte hartzeko entseguak ekaineko astearte eta oste-
gunetan burutzen ari dira Landaberri BHIko patioan. 

Lehenengo entsegua ekainaren 4ean izan zen eta guztiak
20:00etan izango dira. Entseguak irekiak dira eta nahi duten
herritar guztiek parte har dezakete bertan. Antolatzaileek
herritarrak hauetan parte hartzera gonbidatzen dituzte.
Eguraldi txarra egitekotan, entseguak Garaikoetxeara erama-
ten direla gogoratu nahi da.

ERAKUSKETA
Albokaren ibilbidea irudietan
Alboka Abesbatzak bere 25.urteurrena ospatzen ari da ekital-
di eta ekimen desberdinekin. Kontzertuez gain, Jalgin eta
Manuel Lekuonan erakusketak jarri berri dituzte abesbatzako
kideek.

Hauetan ibilbide luze honetako argazkiak, egitarauak,
prentsan agertutako albisteak jasotzen dira besteak beste.
Erakusketa ikusgai izango da Jalgi Kafe Antzokian ekaina
bukaera bitartean eta Manuel Lekuona kultur-etxean berriz,
ostiraletik hasita ekainaren 21a arte. 

ELKARTASUNA
Autobusak Miarritzeko ekitaldira
Iheslari eta Deportatu Politikoen Kolektiboak “gatazkaren kon-
ponbidean ekarpen politikoa”egin dezan, Elkartasun Hatsa
izeneko ekitaldia antolatu du ekainaren 15erako Miarritzeko
Irati erakustazokan.

Lasarte-Oriatik autobusak antolatuko dira hara joateko,
10:00etan aterako dira errotondatik eta itzulera 19:00ak alde-
ra egingo da. Janaria eramateko gomendatzen dute antolatzai-
leek. Izena emateko ohiko tokietan egin ahal izango da.

UDALA
Ohiko udalbatzarra asteartean
Ekaineko ohiko udalbatzarra izango da asteartean 18:30etatik
aurrera eta hainbat gai jorratuko dira. 

Lasarte-Oriako udalak FEMEPeko bazkide osoa izateari
uzteko proposamena jarriko du mahai gainean, udalaren logo-
tipoa eta irudi korporatiboa lantzeko lehiaketako logo irabaz-
lea aldatzeko proposamena egingo da, 2013ko taula organiko
eta lanpostuen zerrendari buruzko proposamena, Amnesty
International-ek aurkeztutako mozioak ere eztabaidatuko dira:
heriotza zigorra Japonian eta Hakamada Iwaoren kasua eta
Afrika Iparraldeko eta Ekialde Hurbileko hainbat herrialdetan
duela bi urte geroztik martxan den udaberri arabiarraren ingu-
rukoa.

Horietaz gain, LAB sindikatuak aurkeztutako mozioa boz-
katuko da, 3.Adineko Egoitza eta Eguneko Zentroetako langi-
leen egoerari buruzkoa hain zuzen. Lasarte-Oria Zero
Zaborrek aurkeztutako mozioa ere eztabaidatuko da honen
aurrean EAJ taldeak aurkeztutako Gipuzkoako Hiri
Hondakinen Kudeaketako Plan  Integralari buruzkoarekin.
Talde sozialistak bere aldetik, Gesto por la Paz-i buruzko
mozioa, pleguetan balorazio irizpide gisa ezartzea Lasarte-
Orian erroldatutako langabetuen kontratazioari dagokiona eta
KZgunea sareko proiektuari buruzkoak aurkeztuko ditu. 

Bozkatuko dira ere Bildu eta EAJ taldeek elkarrekin aur-
keztutako mozioa Espainiako bandera Udaletxeko balkoian
jartzeko inposaketaren aurrean eta azken mozioa, EAJ taldea-
rena izango da, Txingudi Gipuzkoako Hondakinen
Partzuergoan sartzearen aldekoa hain zuzen. Gai zerrenda
luzearen azken puntua galdera eta erreguak dira.

Foru Aldundiko Marcos Nanclares, Pablo Barrio eta Topaguneko Iker Martinez de Lagos, hiztegitxoen aurkezpenean.

Hizkuntza askotara itzuli dira euskal hitzak.

28 hiztegi jarri dira bidaiarien
eskura, euskarara hurbiltzeko
Etorkinek eurek itzuli dituzte euskarazko oinarrizko hitzak 

Foru Aldundiko, Udaleko eta Topaguneko ordezkariek
euskara eta beste 28 hizkuntza arteko oinarrizko hiztegiak
aurkeztu zituzten ostiral eguerdian Gaztelekuan. Topagu-
nea eta Gipuzkoako Aldundiak elkarlanean prestatuta eta
argitaratutako hiztegi txiki hauek Udaleko eraikin guztie-
tako harreratan jarriko dira. Pablo Barrio alkateak lanera-
ko "tresna" interesgarria izango dela azpimarratu eta Onki
Xin harrera protokoloaren berri eman zuen.

Jaiak ekainaren 28an hasi
eta uztailaren 1era arte
luzatuko dira. Aurtengoan

ere Okendo plaza jaien gune
nagusi bilakatzea da helburua
elkarte eta talde ezberdinen
ekimenak bertan txertatzeko.

Sorgin Jaiak-ek, bere alde-
tik, ekainaren 27an ekingo
dio festari. Iaz bezala, aurten
ere txosna Okendon kokatuta
egongo da eta eskenatoki
nagusia banatu egingo dute
Ttakun, Sorgin Jaiak eta Uda-
laren artean. 

Udaletik positibotzat jo
dute eskema honi jarraipena
ematea, "herri ekimena inoiz
baino indartsuago dabil, parte
hartzeko gogoa eta gauzak
egiteko iniziatiba izugarria
da, eta udalak hau babestu
besterik ezin duela egin deri-
tzogu", zioen Arrizabalagak.

Omenduak, hiru
Alboka, Beltzak Errugbi Tal-
dea eta Solaskide omentzea
erabaki du Udalak aurtengo-
an, herriarengatik egiten
duten lana "aitortu eta esker-
tu" asmoz. Omenduek izango
dute ekainaren 28an txupina
bota eta aurtengo pregoia ira-
kurtzeko ardura eta ekainaren
29an omenaldia egingo zaie
Kultur Etxean, 13:00etan.

Alboka Abesbatza 25.
urteurren ospakizunekin mur-
gilduta dabil azkenaldian,
herritarron belarriak goxatuz
eta Udalaren esanetan kanta-
tzeaz haratago, "lan didakti-

koa" burutuz, gaztetxoenei
urte guzti hauetan "musikare-
kiko maitasuna eta miresme-
na" transmitu izana eskertu
nahi die Udalak. 

Beltzak rugby eskolak ere
25 urte baino gehiago dara-
matza jo eta su errugbiaren
balioak lau haizetara zabal-
tzen. Udaletik azken urte
hauetan izandako "bilakaera
eta gorakada" nabarmendu
nahi izan dituzte eta gaztee-
nei kirolarekiko eta pertsone-
kiko "errespetua" transmititu
izana eskertu nahi izan diote.

Azkenik, Ttakunek kudea-
tutako Solaskide Programa
saritu nahi izan dute. Euskal-
dun berriei mintzapraktika eta
inguru euskaldun batean txer-
tatzeko aukera ematen die
programa honek eta euskal-
dun berriak eta euskaldun
zaharrek elkarrengandik lagu-
narte goxoan ikasteko aukera
baliatzen dute. 

Arrizabalagaren hitzetan,
"Solaskide programa bera
baino, "solaskideak" izan
dituzte gogoan omenaldi hau
proposatzerakoan.

"Horrelako ekimen bat
sustatu eta martxan jartzeari
meriturik kendu gabe, baina
hemen benetazko esforzua
eta konpromezua solaskidee-
na da; euskaraz mintzo bai,
baina hizkuntza bera erabil-
tzeko testuinguru egokirik
eduki ez arren, hau sortu,
bilatu eta garatzeko lana egi-
ten ari diren guzti horientzat

da omenaldi hau", adierazi
du.

Programaren aurrerapena
Ekainaren 28an izango dira
txupinazoak (haurrena
12.00etan eta orokorra
19.00etan), Sorgin Dantza,
Zikiroa eta Beteranoen dan-
borrada. Horretaz gain, kale
animazioa ere izango da
herrian, eta gauean, Gozategi
eta karaokea Okendo plazan. 

Ekainaren 29an berriz,
larunbata, haurrentzako ekin-
tzak, kale antzerkiak eta herri
kirolak izango dira.

Baita omenaldia ere
13.00etan, Manuel Lekuona
Kultur Etxean. Anai-Arrebak
eta Blues Thorpes taldeek
eskainiko dituzte Okendoko
kontzertuak, baina honetaz
gain, Zozongo batukada, Dj
emanaldia eta txaranga ere
izango dira goizaldeko ordu
txikietara arte. 

Ekainaren 30ean, igandez,
goizaldeko poteoa girotzeko
txalaparta ikuskizun bat,
kantu jira eta haur danborra-
da izango dira herrian. Arra-
tsaldean berriz sagardo
dastaketa, erromeria eta beste
hainbat kale ikuskizun txaran-

ga soinuz lagunduta.
Uztailaren 1a, festetako

azken eguna, haur eta gazte-
txoentzat izango da. Ostada-
rrek lagun talde eta
familientzat herri jolasak
antolatuko ditu eta ostean,
apar festa izango da. Bukatze-
ko, Okendon, Abiba diskojaia
eta nola ez, baita su festak eta
zezen suzkoa ere. 

Eskerrak herritarrei
Udalaren izenean eta Gazte-
ria, Festak eta Kirola departa-

mentuaren izenean, aurtengo
programa honen osaketan
parte hartu duten herritar guz-
tiei eskerrak eman nahi izan
dizkie Taxio Arrizabalak:
"Haiek gabe ez dago festarik".
Gogoan izan du era berean
Arantxa Zulaika Arka, kartel
lehiaketa irabazi duen lasar-
teoriatarra eta azkenik herritar
guztiak "festetan parte hartze-
ra, ondo pasatzera eta goza-
tzera" gonbidatu ditu. Geroz
eta gutxiago falta da gure
herria jai-giroan murgiltzeko.

Ekainaren 28tik uztailaren 1era bitartean ospatuko dira herriko festak

San Pedro Jaien egitaraua eta omenduak aurkeztuta

2013. urteko San Pedro jaiak gainean ditugu eta aurtengo egi-
taraua prestatuta, festetako hainbat xehetasun eta azalpen
emateko asmoz prentsaurrekoa egin zuen ostiral arratsaldean
Festa eta Gazteria sailak, Taxio Arrizabalaga zinegotziak gida-
tuta. Hiru hilabete iraun dituen JAIETAN BLAI parte-hhartze
prozesuaren ostean, finkatuta geratu da gure herriko jaiek
aurten izango duten egitaraua. Herritarrek gaikako parte-hhar-
tze bileren bitartez eta Internet bidez egindako 67 proposa-
menekin euren ekarpenak egin dituzte. Aurtengoan ere hiru
omendu izango dira, Alboka Abesbatza, Beltzak Errugbi taldea
eta Solaskide programa, herriari eta herritarrei emandako
guztia eskertu asmoz.

Taxio Arrizabalaga zinegotzia prentsari argibideak ematen,Arantxa Zulaikaren kartel irabazlea eta buruhandiak alboan dituela.

Aurtengo omenduak Alboka, Beltzak Rugby Taldea eta Solaskide izango dira. Udaletxe berrian ateratako argazkia.

Xabier Mora eta Iñaki
Bocos herritarrek
erronka polita dute

eskuartean, Zulo aretoa bizi-
berritzea. Herriko areto miti-
koak ostiralean berriro irekiko
ditu ateak eta hiru eguneko
egitaraua prestatu dute horre-
tarako. Baina filosofia berria
izango du aretoak, 0 eta 99
urte arteko pertsonei irekitako
espazioa izango da eta kon-
tzertuez gain, kultur ekintza
ezberdinak buruko dituzte.
Haiekin bildu gara proiektu
berriari buruz gehiago jakite-
ko.

Zulo berriaren ideia zein da?
Mora: Kulturala da. Antzerkia,
DJ-ak, kontzertuak... Herria-
ren giroari buelta eman nahi
diogu.
Iñaki: Lasarte-Oriako eszena

musikala eta kulturala dina-
mizatu nahi dugu, ekintza
desberdinen bidez. Esan
bezala, kontzertuak, DJ-ak,
baina baita haurrentzako tai-
lerrak ere. Denetarik zerbait.

Kontzertua antzerkia... aipatu
duzue, baina estilo zehatzik
jorratuko da?
M.: Denetarik izango da. 
I.: Musika aldetik estilo desber-
dinetako saioak izango dira. 

Era askotariko taldeak
ekartzen eta irizpide hobere-
narekin hauek aukeratzen
saiatuko gara. Eta antzerki eta
bestelako ekintzekin ere
horrela jokatuko dugu.

Zulo zenaren testigua hartu
nahi duzue?
M.: Ez, desberdina izango da.
Irekiagoa izango da.

I.: Zulo lehen gaueko aretoa
zen, ostirala eta larunbatetan
irekitzen zuen eta listo. 

Guk Morak esan bezala
irekiagoa egin nahi dugu.
Ostegun arratsaldetik igande-
ra eta adin aukera zabalagoa
izatea nahi dugu. Mota des-
berdinetako jendea, familiak,
etab.

Hala ere, izango dira
lehengo Zulo aretoarekin
loturak. Esate baterako, lehen
Zulo bertako DJ-ak ziren
Mario Maqueda eta Blami
egongo dira edo uztailean,
Violadores del Verso taldeko
So Hai etorriko da. VV-ek ere
abestu zuen bertan.

Baina etapa berria izango
da, desberdina. Proiektuan
beste jende bat dago eta beste
irizpide batzuk ditugu.

Ez da gaueko kontzertuetara-
ko areto soila izango, beraz...
I.: Bai, horrela da. Haurren-
tzako ekitaldiak izango dira.
Hauek igande goiza edo arra-
tsaldean izango dira.

Gainera, arratsaldeetan ere
kontzertuak antolatuko ditu-
gu. Igandeetan Jam emanal-
diak egiteko asmoa dugu...
edo horrelako ekintzak. Gaua
ez den beste momentuak ere
badaude musikaz gozatzeko!

Igande goizetan bermuta
eta aperitiboa eskainiko dugu. 

Zentzu horretan, herrian
ez dagoen zerbait eskaini
nahi dugu eta gure harritxoa
jarri giroa egon dadin. Terraza
ere izango dugu kanpoan,
aurreko parkean.

Inaugurazio jaialdia izango
duzue aste honetan. Zer
duzue antolatua?
M.: Ospakizunak 14an, osti-
ralean, hasten dira 20:00etan.
Bi talde izango dira bertan,
Usurbilgo “Hotzikara” eta
herriko “Gaueko Itzalak”.

Ostean, 00:00etan DJ Gatxet-
en saioa izango da.

Larunbatean, 21:00etatik
aurrera, ezaguna den hip-hop
taldea dator, “Duo Kie”.
Hauek “MTV Tuning” saioko
aurkezleak izan dira. Eta
“Rushblaka” taldea ere dator.

Eta igandean, haurrentzako
saioa izango da, 19:00etatik
aurrera, Rafafa Magoarekin.

Ostirala eta igandeko saio-
ak ate irekitakoak dira, hau da
edonor sar daiteke. Baina
larunbatekoa sarrera dago,
aurretik erosita 12 euro eta 15
euro leihatilan.

Lasarte-Oriako taldeak eta
ingurukoak izango dira soilik?
M.: Orain hasteko, bai. 
I.: Duo Kie izan ezik Madril-
goak direla, beste guztiak
ingurukoak dira. Hurrengo
astean Jam saio bat izango da

eta horiek Donostiakoak dira.
San Pedro jaietan ere Irungo
“Vomito” eta Donostia/Lasar-
te-Oriako “Kalean” taldeek
eskainiko dute kontzertuea.
Eta “Bad Sound System” ere
Irungoak dira.

Jaietako ostegunean gaine-
ra, diskoak jartzen dituzten
herriko gazteak egongo dira,
Txoni eta Julen-K. House
musika izango da.

Beraz, bere lehen pausoak
ematen dituzten jendeari ere
irekitako aretoa izango da...
M.: Bai. Aukera bat eman
nahi diegu, gure laguntza
eskaini.
I.: Gure herriko kultur-eszena
sustatu nahi badugu, musika
munduan edo antzerkian hasi
berriak direnei aukera eman
behar zaiei eta Zulon lekua
izango dute.

Ekainaren 14an irekiko ditu berriro ere ateak eta hainbat ekintza antolatu dituzte

Zulo aretoa, kultur dinamizatzailea

Duela urte batzuk, Lasarte-OOriako Zulo aretoak bere ateak itxi
zituen. Herriko gau txoriek ederki ezagutzen zuten tokia zen
eta hainbat musikari ezagunek kontzertuak eskaini zituzten
bertan. Orain, herriko bi gazteek, Xabier Mora eta Iñaki Boco-
sek aretoa biziberritu eta Lasarte-OOriako kultur-eeszenari bul-
tzada bat eman nahi diote.

Xabier Mora eta Iñaki Bocos Zulo aretoaren hilabete honetako egitarauarekin.

DJ-ak, kontzertuak, antzerkiak eta haurrentzako ekintzak... denetarik izango dira Zulon.

Xabier Mora eta Iñaki Bocos Zulo aretoko kudeatzaile berriak

Final handiaz gain, urtero
bezala, kontsolazio finala
eta 3. eta 4. postuak era-

bakitzeko partidua ere jokatu
ziren larunbat arratsaldean
herriko kiroldegian.

Kontsolazio finalak
Kontsolazio partiduko fina-
lean Aitor Tejero izan da
garaile, 3 joko eta 1eko emai-
tzaz Fernando Monterori
nagusitu zitzaion.

Hirugarren eta laugarren
posturako partidua beroa eta
luzea izan zen, ia ordubetean
aritu baitziren Xabi Amiano
eta Kinin Calvo jo eta su pilo-
ta astintzen. Azkenean, Calvo
nagusitu zen 3-1.

Final handia
Iñaki Garcia eta Iker Cañedok
jokatu zuten finala, partidu
ederra izan zen, bataren zein
bestearen joko bizi eta azka-
rrari esker kalitate handiko
tantoak ikusi ahal izan ziren
kantxan. Garciak irabazi zuen
45 minutu inguru iraun zituen
final lehiatua.

Txapeldunari eta txapeldu-
nordeari erraketa bat, oineta-
koak eta kamiseta bat eman
zitzaizkien sari gisa.

Txapeldunaren hitzak
Oso gustura zegoen Garcia
txapelketa irabazi berritan,

lagun eta familiakoekin argaz-
kiak atera eta momentuaz
gozatzen. Aita eta anaiarekin
jokatzen hasi zela kontatu  eta
gogoan eduki nahi izan du
Gorka Larak txapelketa ira-
bazteko emandako laguntza.

“Iker, Xabi, Kinin eta
Oscarrekin aritu naiz entrena-
tzen, beti eurekin ibiltzen
naiz jokatzen, pista hauetan
entrenatzen dugu eta lasarteo-
riatarrei deia luzatu nahi
nieke squash-a probatu deza-
ten”, adierazi du Garciak.  

Urte asko daramatza txa-
pelketan parte-hartzen, “bos-
pasei”, baina sekula ez zen
horren urrutira iritsi: “Parti-
duan urduri sartu naiz, eta
gero ez sinesteko moduko
tanto batzuk jokatu ditugu,
egia esan, zortea alde izan
dut”, zioen oraindik izerdi
patsetan zegoela.

“Garaipen hau nire gura-
so, anaia, lagun eta squash-
eko lagunei eskaini nahi
diet”, esanez amaitu du.

25 urte oroitzapen
Hasierako edizio hartan izan
ziren Txema Vallés jokalari ohi
eta kazetaria eta Karlos Altuna
udaleko kirol teknikaria. 

Vallések squash txapelketa-
ren lehen 21 edizioetan hartu
zuen parte, partidu bat joka-
tzen ari zela larri lesionatu eta
squash-ean jokatzeari utzi
behar izan zion arte: “Gogoan
dut Pablo eta Joxe Martin Arre-
gi anaiak izan zirela herriko
aitzindariak squash-ean, maila
handia zuten, abilak ziren eta
nola ez, Joxe Mari Aristi, kali-
tate handiko gizona”.

Karlos Altunak gogoan du
garai batean Zumarraga,
Andoain, Hernani eta Errente-
riareko kiroldegiekin batera
txapelketak antolatzen zituzte-
la, baina tamalez hori galdu
egin zela aipatu eta harro min-
tzo da gaur egun herrian pistak
eduki eta txapelketa antola-
tzen jarrai dezaketelako.

Zilarrezko ezteiak bete ditu Squash txapelketak
Edizio berezia izan da aurtengoa, Lasarte-Oriako
squash txapelketak XXV. urteurrena betetzen zue-
lako. Zilarrezko ezteien finala Iñaki Garcia herrita-
rrak irabazi du, Iker Cañedo 3-1eko emaitzaz
garaituta.

6 kirolak

Iñaki Garcia garaile XXV. edizioan

S Q U A S H A . -

Lehengo asteburuan, herri-
ko atleta gazteek lehiaketa

izan zuten. Helduenak senior
mailako Gipuzkoako txapel-
keta eta alebin eta infantilak
proba konbinatuetako txapel-
ketan lehiatu ziren. Guztiek
emaitza onak izan zituzten.

LOKEko neska eta muti-
lek urrezko domina bat, bi
zilarrezko eta lau brontzezko
lortu zituen.

Urrezko domina, 4x400
m. errelebuan irabazi zuten.
Itoitz Rodriguez, Gaizka
Ormazabal, Jon Altuna eta
Jon Ander Bruñok osatutako
laukotea azkarrena izan zen.

Nesken errelebuak ere,
4x100 m., domina eskuratu
zuen, honek zilarrezkoa.

Zilarrezko postua lortu
zuen ere Ane Galardik jauzi
hirukoitzean eta brontzezkoa
luzera jauzian

Beste brontzezko dominak
Jon Altunak 800 metro laster-

ketan, Asier Eizagirrek xabali-
na-jaurtiketan eta Maider
Rekondok disko-jaurtiketan
lortu zituzten.

Era berean, Real Sociedad
taldean dagoen Iñigo Sevilla-
no herritarrak hirugarren pos-
tua egin zuen 110 m. hesi
lasterketan.

Bestalde, lehiaketatik
kanpo, kadete mailako 300
m. hesi lasterketa proba egin
zen eta LOKEko Eneritz Bus-
tok Espainiako txapelketarako
gutxieneko marka egin zuen.

Proba konbinatuak
Hau guztiaz gain, Landaberri
ikastolako alebin eta infanti-
lek proba konbinatuetako
Gipuzkoako txapelketa izan
zuten Zumarragan.

Honetan, infantil mailan
Asier Olmos infantilak bron-
tzezko domina eskuratu
zuen. Eta Nerea Eugi alebina
dominetik gertu ibili zen.

A T L E T I S M O A . -

Karlos Altuna udaleko kirol teknikariak eta Alaitz Mendizabal zinegotziak banatu zituzten sariak.

LOKEk domina uzta
Gipuzkoako txapelketan

L A B U R R A K . -

Garazi Gomez 
Euskadiko txapeldun
LOKEko neskak ekainaren 1ean Euskal
Ligako txapelketa izan zuten. Garazi
Gomez gaztea senior mailako irabazlea
izan zen.

Garaziz gain, goizeko saioan jubenil
taldea eta arratsaldekoan Kadete B mailako
taldea izan ziren lehian. Biek zortzigarren
postua eskuratu zuten. 

LOKEko entrenatzaileak oso pozik agertu dira Garazik eta
taldeek egindako lanarengatik. 

Judo ikasleen erakusketa
Atzo goizean, LOKEko judo saileko lagunek erakustaldia eskai-
ni zuten kiroldegian euren abilezia eta tatami gaineko trebeta-
sunak herritarrenganatzeko. Judokek urtean zehar ikasitakoa
praktikan jarri zuten txapelketez haratago judoa kirol zabala eta
hainbat ikuspuntutatik anitza dela erakutsiz.

Honetaz gain, Gorka Aristegi entrenatzaileak jakitera eman
duenez, gerriko beltzeko azterketan ederki artitu ziren LOKEko
Asier Sagasti eta Asier Zubizarreta. Sagastik 2. dana lortu zuen,
Zubizarretak berriz, gerrikoa.

Iker Cañedo eta Iñaki Garcia 25. urteurreneko sari bereziak eskutan.

Senior txapelketan domina lortu zuten LOKEko atletak. J.A. Bruño falta da.

Lasarte-Oria
Antzerki eta dantza
astea
MANUEL LEKUONA KULTUR-ETXEA
Asteazkena 12, 19:00etan
Landaberri eta Sasoeta-Zumaburu ikas-
tetxeetako LH4-6 mailako gazteek
“Gaurik Gauena” antzezlana eskainiko
dute.
Osteguna 13, 19:00etan
LH1-3 mailako gazteek “Hankaz gora
nola ikusi” antzezlana eskainiko dute.
Ostirala 14, 22:30ean
Helduen taldeak “Monsterville” lana

eskainiko du eta gazteek, berriz, dan-
tza garaikideko emanaldia.
Larunbata 15, 20:00etan
Antzerki eta dantza asteari amaiera
emateko. Gazteen taldeak “Minotau-
roa” lana eskainiko du eta helduek,
berriz, dantza garaikideko ikuskizuna.

Musika
ZULO ARETOA
Ostirala 14, 20:00etan
Zulo aretoaren inaugurazioa. Hotzikara
eta Gaueko Itzalak taldeen kontzertua.
Ondoren, 00:00etan, DJ Gatxet-en
saioa.

Larunbata 15, 21:00etan
Duo Kie eta Rushblaka entzuteko
aukera paregabea. Sarrerak aurretik 12
euro eta egunean 15 euro. Ondoren,
00:00etatik aurrera, Trifulca Session-ek
funk eta hip-hop doinuak eskainiko
ditu.

Igandea 16, 19:00etan
Haurrentzako magia ikuskizuna, Rafafa
Magoaren eskutik.

Rozioko Erromeria
ATSOBAKARREKO PARKEA
Larunbata 15, 12:00etatik aurrera
Semblante Andaluz elkarteak XX.
Rocioko erromeria ospatuko du. Mer-
che Montesen emanaldia, gonbidatuta-
ko etxeetako koru roziero ezberdinen
emanaldiak eta “Amigos del Sur” tal-
dearen emanaldia izango dira. 

Igandea 16, 11:30etik 21:30era
Semblante Andaluz elkarteak XX.
Rocioko erromeria ospatuko du. Aran-
tzazuko amaren elizan meza rozieroa
“Sembalnte Rociero” talderen eskutik,
Amabirjinaren erromeria elizatik parke-
ra, gonbidatuei ongi-etorria, Semblan-
te Andaluz elkarteko eta elkarte
gonbidatuen taldeen emanaldia, “Ale-
gria de la Sierra” taldearen kontzertua
eta Amabirjinari agurra, “Salve Rocie-
ra” abestuaz. 

Andoain
Erakusketa
KALEA, BASTERO KULTURGUNEA, URIGAIN
ETXEA, GAZTETXEA, TABERNAK ETA DENDAK
Ekainaren 16ra arte
Andoaingo argazkilari profesionalek
eta Gipuzkoako hainbat argazkilarien
lanak ikusgai Argazkialdia’13 ekimena-
ren barruan.

non zer 7

Agenda

Herritarren txokoa

Ekainan zehar, Manuel Lekuona eta Jalgi kafe-antzokian

Alboka Abesbatzaren 25. urteurrena
argazki erakusketaz gozatzeko aukera.
Honetan herriko abesbatzaren ibilbidea
irudi bidez jarraitu daiteke. Bere lehengo
kontzertua San Pedro elizan, bidaiak,
Alboka-Txiki eta Zandategi abesbatzen
sorrera, gonbidatutako abesbatzak, etab.
Manuel Lekuona kultur etxean, ekainaren
21a arte izango da erakusketa ikusgai;
Jalgi kafe-antzokian, berriz, hilabete osoa
izango da.

25 urte irudietan

Zabaleta Auzoko afarien zozketa
Zabaletako Jaietan Goiegi jatetxean
lau pertsonentzako afaria zozketatu
zen. Zenbaki irabazlea, 6257 da.

Zorteko pertsonak hilabeteko epea
du, Zabaleta auzolan elkarteko kidee-
kin harremanetan jartzeko.

Sorgin dantza entseguak 
Urteroko hitzordua iristear da, San Pedro
festetan Sorgin Dantzan parte hartzeko
entseguak ekaineko astearte eta ostegu-
netan burutuko dira Landaberri BHIko
patioan, 20:00etatik aurrera. 

Entseguak irekiak dira eta nahi
duten herritar guztiek parte har deza-
kete bertan. Antolatzaileek herritarrak
hauetan parte hartzera gonbidatzen
dituzte

Danborradako entseguak 
San Pedro Jaietan danborradan atera-
tzeko entseguak hasi dira. Astelehen
eta asteazkenero entseguak Sasoeta-
Zumaburu eskolan egingo dira. 

Danborrada ekainaren 28an atera-
ko da eta aurrez Goiegin afaria egin-
go da. Honetan parte hartzeko entse-
guetan eman beharko da izena.

Galdutako gauzak
Udaltzainek jakitera eman dutenez,
gauza hauek daude jasota, ordulari
bat, bi betaurreko graduatu, txandal
baten txaketa, bi mugikor, bi pultsera
eta eraztun bat.

Gauza hauen jabeak direla egiazta-
tzen duten herritarrek, hilabeteko
epea dute Udaltzainen Bulegora hur-
biltzeko, goizez 09:00etatik
13:00etara.

Alboka Abesbatzaren XXV.
urteurrena entseguak eta afaria

Alboka Abesbatzak kide ohiei eta
Alboka Txiki, zein Zandategi abesba-
tzeko abeslari izandako gazteei gon-
bita egiten die, ekainaren 22an eskai-
niko duen kontzertuan parte hartze-
ra.

Honetarako, “Ilunabarra” eta
“Kantuz” lanak landuko dira ekaina-
ren 11ean, 20:00etatik aurrera,
Zumaburuko Arantzazuko amaren
azpiko lokalean.

Era berean, abesbatzak bazkide eta
abeslari ohiak gonbidatu nahi ditu
ekainaren 22an, kontzertuaren
ostean egingo den afarira. Aurrez

izena eman behar da 678 382 663
telefono zenbakian ekainaren 12a
baino lehen.

Soka dantza entseguak 
Erketz EDT-k San Juan suan dantza-
tzen den soka-dantzako entseguak
hasi ditu. Aurten asteartetan izango
dira entsegu irekiak. Horrela ekainak
11 eta 18an izango dira hurrengoak. 

Entseguak Erketz EDT-k erabiltzen
dituen Zumaburu eskolako lokaletan
egingo dira guztiak 20:30ean. 

Erketz EDT-k gonbita egiten die
herritarrei honetan parte hartzeko.

Islada Ezkutatuak taldeak  testi-
gantzak behar ditu

Maiatzaren 22an 75 urte bete ziren
Ezkaba mendian, Iruña inguruan
dagoen San Cristobal fuertetik 800
presoren ihesaldia gertatu zela. 

Islada Ezkutatuak taldea jakinaren
gainean dago presondegi horretan
lasarteoriatar bat baino gehiagok
jasan behar izan zuela hango bizimo-
du latza. 

Oroimenaren alde lan egiten ari
den taldeak dei egiten die presondegi

horretan egon ziren senitarteko edo
ezagunen bat duten herritarrei haie-
kin harremanetan jar daitezen. Asmoa
kasuak ezagutu eta zerrenda bat osa-
tzea da. Lasarte-Orian denboraldi bat
bizitako edo eskualdean bizitako per-
tsonen testigantzak ere jasoko dituz-
te.

Honetarako 695 756 565 zenbaki-
ra deitu behar dute.

Uztaro Kooperatiba
Badira urte batzuk Uztaro
Kooperatiba Lasarte-Orian martxan
hasi zenetik. Kooperatibaren xedea
janarien kontsumo arduratsu bat iza-
tearena da, bertakoa eta ekologikoa.

Lasarte-Oriako eremua elikatzen
duen baratza, Beizaman kokatua
dago. Astelehenero, Danok Kide
elkarteko lokalean banatzen dira
barazki eta frutak, garaian garaikoak
eta ekologikoak.

Kooperatiba honen proiektua gus-
tuko dutenentzat ateak zabalik dituz-
tela jakitera eman dute Uztarokoek.
Informazio gehiago eskuratzeko uzta-
rolasarteoria@hotmail.com helbidean.

Zuen oharrak jarri, kexak adierazi edo eskutitzak argitaratzeko: Geltoki kalea, 4 943 366858  txintxarri@txintxarri.info

Denetarik ikusi dugu
asteburuan Manuel
Lekuonako eskenato-

kian: tragediak, euskal dan-
tzak, sorkuntzazko lanak,
dantza garaikidea... Baina
batez ere lana. Urte guztian

egindakoa herritarrei erakus-
teko aukera izan du Kukukak
eta kalitatezko emanaldiak
eskaini ditu

Halaber, ez dira saio guz-
tiak amaitu, hurrengo astean
izango dute jarraipena.

Mutil bila dabil Kukuka
Haurren artean hainbeste
nabaritzen ez bada ere, gaz-
teen “Tragedia bat?” eta hel-
duen “Haize Burrundada”
antzerkietan neska mordoa
eta mutil gutxi batzuk taulara-
tu ziren. Antzekoa gertatu zen
dantzariekin.

Beraz, deialdia luzatu die
Kukukak herriko mutilei dan-
tza eta antzerki talde ezberdi-
netan izena eman dezaten
lotsak utzi eta ondo pasatzeko.

Asteburu osoan emanaldiak eskaini ditu Kukukak

Antzerki eta dantza uholdea

Manuel Lekuona kultur-eetxea antzerkiak eta dantzak hartu
dute asteburuan. Programazio betea izan da ostiraletik hasi
eta iganderaino, herriko dantzari eta antzerkigileek eskenato-
kia kolore, sorkuntza eta emozio uholde bihurtu dute Kukuka-
ren 11. Dantza eta Antzerki Astean.

Dantza garaikideko eta sorkuntzazko emanaldiak benetan jendetsuak izan ziren.

Helduen “Haize burrundada” antzerkiak pertsonen aldarte eta izateko moduak taularatu zituen, erotasun ukitu polit batekin.

Argazki galeria eta bideoak txintxarri.info webgunean

����������	
�����

������������������	������� !�"#$�#%��##
&�	������$���$���'�������� !�"#$��$(��$

�������������
����������������
���������
���� ��
�����������������
���� ����
���!������
����"������
�#######

)������������������	������������������	��

*�����������	������
��+���������,��	��
*�����������	������
��+���������,��	��

$%&'����(�)�����������*����������
��
�+���������,������+�������������#
- �������� ���������������#
- '���(��������������./0'%�)�&$0'%1
- ���+���0�/2�3
- *���)��"� �+���!�(��(�#
4���������(��0����� ��� �'����&5��

���������� �����,� �0��+������� �&�����'%���

����������������
�������!�������	�,��-�����	������ ��,

���. !�"#$�$�����

Gazte eta haurrek dantza eta antzerkirako sena soberan dutela erakutsi zuten


